
སྔགས་ཡིག་ཀློག་ཐབས་ཀུན་གསལ་མེ་ལོང་།

༄༅། །སྔགས་ཡིག་ཀློག་ཐབས་ཀུན་གསལ་མེ་ལོང་བཞུགས་སོ། །

བླ་མ་འཇམ་དཔལ་དབྱངས་དངོས་དང༌། །སྒྲ་ཡི་ལྷ་ལ་ཕྱག་བགྱིས་

ཏེ། །སྔགས་ཀློག་མ་དག་སེལ་ཕྱིར་དུ། །ཀློག་ཐབས་མདོར་ཙམ་བརྗོད་

པར་བྱ། །བརྗོད་པའི་གཞི་གྱུར་སྐད་ཀྱི་གདངས། །ཡི་གེ་ལ་ཡང་དབྱངས་

གསལ་གཉིས། །གཞན་གྱིས་མ་ཡིན་རང་སྒྲ་གསལ། །དེ་ལ་དབྱངས་ཞེས་

བརྗོད་པ་ཡིན། །གསལ་བྱེད་དེ་ལས་ལྡོག་པར་འདོད། །ཨ་ཨི་ཨུ་ར�་ལ�་

ཐུང་ངུ་། །ཨཱ་ཨཱི་ཨཱེ་ར�ཱ་ལ�ཱ་ཨེ་ཨོ། །བདུན་ནི་རིང་པོའ�་ཨཻ་ཨཽ་གཉིས། །ཤིན་

ཏུ་རིང་པོ་ཞེས་སུ་གྲགས། །(྅)འདི་ལ་པླུ་ཏ་ཞེས་ཟེར། །྅༔པླུ་ཏ་ཡིས་

མཐའ་བརྒྱན་པའི། །དབྱངས་རྣམས་ཤིན་ཏུ་རིང་པོའང་ཡིན། །྅༔པླུ་ཏ་ཡི་

བྱུང་ཚུལ་ནི། །ཚིག་མཐའི་ཨེ་ཨོའི་ཕ་རོལ་ཏུ། །ཨ་ཐུང་བྱུང་བས་པླུ་

ཏའོ། །དཔེར་ན་ཤུདྷྡྷོ྅ཧཾ་ལྟ་བུ་འོ། །ཐུང་དང་རིང་པོ་ཤིན་ཏུ་རིང༌། །རིམ་

བཞིན་མིག་བཙུམ་གཅིག་གཉིས་གསུམ། །ཡུན་ལྟར་བཀླག་པ་མ་ནོར་

གཅེས། །ཨ་ཨི་ཨུ་གསུམ་རྩ་བ་ལས། །གཞན་གྱི་དབྱངས་རྣམས་བྱུང་བ་

སྔགས་ཡིག་ཀློག་ཐབས་ཀུན་གསལ་མེ་ལོང་།

སྟེ། །ཨ་ཨི་སྦྱར་བས་ཨེ་ཡིག་དང༌། །ཨ་ཨུ་སྦྱར་བས་ཨོ་ཡིག་གྲུབ། །ཨ་

ཨེ་སྦྱར་བས་ཨཻ་དང་ནི། །ཨ་དང་ཨོ་སྦྱར་ཨཽ་ཡིག་དབྱངས། །ཨི་ཉིད་སྒྲིམ་

ལས་ར�་དང་ནི། །ཨི་ཉིད་ལྷོད་ལས་ལ�་ཡང་གྲུབ། །དབྱངས་ཀྱི་བྱུང་བ་

མདོར་ཙམ་ལགས། །ད་ནི་གསལ་བྱེད་འཆད་པ་ལ། །གང་གི་ཡི་གེ་རེ་རེ་

བ། །གསལ་བར་མི་ཐོན་དབྱངས་ཡིག་གིས། །གསལ་བར་བྱེད་པས་

གསལ་བྱེད་ཟེར། །དེ་ལ་དབྱེ་ན་སྡེ་ལྔ་དང༌། །མཐར་གནས་བཞི་དང་དྲོ་བ་

བཞི། །མཐར་ཟད་ཀྵ་ཡི་ཡི་གེ་བཅས། །གསལ་བྱེད་སུམ་ཅུ་སོ་གསུམ་

མམ། །ཡང་ན་སུམ་ཅུ་སོ་བཞི་འོ། །(༠)ཐིག་ལེ་(᫷)རྣམ་བཅད་(ྈ)ལྕེ་རྩ་

ཅན། །(ྊ)མཆུ་ཅན་ལ་སོགས་རིམ་གྱིས་དབྱེ། །དེ་ལས་དང་པོ་སྡེ་ལྔ་

ནི། །ཀུ་ཙུ་ཊུ་ཏུ་པུ་ཡི་སྡེ། །ཞིབ་པར་བརྗོད་ན་འདི་ལྟར་ཏེ། །ཀ་ཁ་ག་གྷ་ང་

ཀུ་སྡེ། །ཙ་ཚ་ཛ་ཛྷ་ཉ་ཙུ་སྡེ། །ཊ་ཋ་ཌ་ཌྷ་ཎ་ཊུ་སྡེ། །ཏ་ཐ་ད་དྷ་ན་ཏུ་སྡེ། །པ་

ཕ་བ་བྷ་མ་པུ་སྡེ། །སྡེ་ལྔ་ཁྱོན་བསྡོམས་ཉེར་ལྔར་གྲགས། །མཐར་གནས་

ཡ་ར་ལ་ཝ་བཞི། །ཡ་ནི་ཀུ་ཙུའི་མཐའ་ལས་བཏུས། །ར་ནི་ཊུ་མཐར་ལ་ཏུ་

མཐར། །ཝ་ནི་པུ་ཡི་མཐའ་དང་མཐུན། །གཞན་ལས་དབུགས་དྲོ་ཆེ་བའི་

སྔགས་ཡིག་ཀློག་ཐབས་ཀུན་གསལ་མེ་ལོང་།

ཕྱིར། །ཤ་ཥ་ས་ཧ་དྲོ་ཡིག་འདོད། །དྲོ་ཡིག་བཞི་པོ་རིམ་པར་ལྟར། །ཙུ་ཊུ་

ཏུ་ཀུའི་སྡེ་རུ་གཏོགས། །དབྱངས་གསལ་ཡི་གེ་ཞེ་བདུན་པོ། །ཕོ་མོ་མ་

ནིང་དབྱེ་ཚུལ་ནི། །ང་ཉ་ཎ་ན་མ་ལྔ་མ་གཏོགས། །གསལ་བྱེད་ལྷག་མ་ཕོ་

ཡིན་ལ། །ར�་རཱ�་ལ�་ལཱ�་བཞི་མ་གཏོགས། །དབྱངས་ཡིག་ལྷག་མ་མོ་ཡིན་

ཞིང་། །གསལ་བྱེད་ང་ཉ་ཎ་ན་མ། །ལྔ་དང་དབྱངས་ཀྱི་ཡི་གེ་ནི། །ར�་རཱ�་ལ�་

ལཱ�་རྣམ་པ་བཞི། །བསྡོམས་པའི་དབྱངས་གསལ་དགུ་པོ་འདི། །མ་ནིང་ཡི་

གེ་ཞེས་སུ་གྲགས། །ཕོ་རྣམས་ཐབས་ཀྱི་རང་བཞིན་དང་། །མོ་རྣམས་ཤེས་

རབ་རང་བཞིན་དང་། །མ་ནིང་ཐབས་ཤེས་ཟུང་འཇུག་ཅེས། །རྒྱུད་ནི་

འགའ་ལས་བཤད་ཅེས་གསུངས། །གཞན་ཡང་འབྱུང་བ་ཆེ་ཆུང་

དང་། །དགྲ་དང་གྲོགས་ཀྱི་རྣམ་གཞག་སོགས། །ཞིབ་ཏུ་ཤེས་པར་འདོད་

ན་ནི། །སྣར་ཐང་ལོ་ཙཱའི་གཞུང་ལ་གཟིགས། །དེང་སང་དམ་པའི་གསུང་

རབ་རྣམས། །དཔར་བསྐྲུན་གང་བྱུང་བྱས་པ་འདི། །དྲི་མེད་ལུང་གི་བསྟན་

པ་ཡི། །ཉམས་པར་བྱེད་པའི་རྒྱུ་རུ་མཐོང་། །ལྷག་པར་སྔགས་ཡིག་རྣམས་

ལ་ནི། །ཚེག་ཐུང་དགོས་དང་མི་དགོས་ཀྱི། །ཁྱད་པར་གང་ཡང་མི་ཤེས་

སྔགས་ཡིག་ཀློག་ཐབས་ཀུན་གསལ་མེ་ལོང་།

བཞིན། །དཔར་འཇུག་པ་ཡིས་གང་བྱུང་དུ། །བྲིས་ལ་ཚད་ལྡན་མཁས་པ་

ཡིས། །ཞུ་དག་གང་ཡང་མ་བྱས་པར། །དཔར་དུ་བསྐྲུན་འདི་སྐྱོན་དུ་

མཐོང་། །འོན་ཀྱང་ལེགས་སྦྱར་ཡི་གེ་ལ། །ཚེག་ཐུང་འབྲི་སྲོལ་མེད་ན་

ཡང་། །སྔོན་བྱུང་ལོ་པཎ་རྣམ་པ་ཡིས། །སྔགས་ཀྱི་ཀློག་སྟངས་མ་ནོར་

ཕྱིར། །ཚེག་ཐུང་དགོས་དང་མི་དགོས་ཀྱི། །དབྱེ་མཚམས་སོ་སོར་ཡོད་ན་

ཡང་། །ད་ལྟ་གང་བྱུང་ཅན་དུ་འགྱུར། །དཔེར་ན་རྡོར་སེམས་གཟུངས་

སྔགས་ནང། །ཏི་ཥྛ་བྲིས་པ་ལྟ་བུ་ནོར། །དེ་བཞིན་གཟུངས་སྔགས་དེ་ཉིད་

དུ། །སུ་ཏོ་སྔོན་དང་སུ་པོ་ཕྱིས། །ཡིན་ཀྱང་དཔར་མ་མང་པོའི་ནང་། །སུ་

པོ་སྔོན་དང་སུ་ཏོ་ཕྱིས། །བྲིས་པ་བདག་གིས་མང་དུ་མཐོང་། །ཕྱིས་སུ་

དམ་པའི་གསུང་རབ་རྣམས། །དག་པ་མཐར་ཐུག་མ་བྱུང་བར། །དཔར་

བསྐྲུན་གང་འདོད་གནང་བ་འདི། །བསྟན་པ་ཉམས་པའི་རྒྱུ་རྐྱེན་དུ། །འགྲོ་

བ་འདི་ལ་ཐུགས་ཟབ་མཛོད། །ད་ནི་རང་རིས་ཆོས་གཞུང་དུ། །འཕགས་

ཡུལ་དམ་པའི་སྐྱེས་བུ་ཡི། །གསུང་ནི་བྱིན་ཅན་འགའ་ཞིག་ནི། །ལེགས་

སྦྱར་སྒྲ་སོར་བཞག་པ་རྣམས། །དག་པར་ཀློག་ཚུལ་འདི་ལྟ་སྟེ། །(༠)ཐིག་

སྔགས་ཡིག་ཀློག་ཐབས་ཀུན་གསལ་མེ་ལོང་།

ལེའི་རྣམ་ཅན་སྡེ་པ་ལ། །རང་རང་སྡེ་པའི་ལྔ་པར་ཀློགས། །མཐར་གནས་

དྲོ་ཡིག་རྣམས་ལ་ནི། །ཕལ་ཆེར་ང་རུ་བཀླག་དགོས་གསུངས། །ཡང་ན་

སྡེ་ལྔའི་ཟླ་ལ་སྦྱར། །ཨོྃ་དང་ཧཱུཾ་ལ་མ་ངར་ངེས། །གཞན་ཡང་མིང་མཐའི་རྣ་

ལྡན་རྣམས། །ཕལ་ཆེར་མ་རུ་བཀླག་དགོས་གསུངས། །དཔེར་ན་མངྒལཾ་

ཞེས་པར། །མང་འགའ་ལམ་སོགས་བརྗོད་པ་བཞིན། །(᫷)རྣམ་བཅད་ཕལ་

ཆེར་ས་དང་ནི། །ཡང་ན་དྲག་པོར་བཅད་དེ་ཀློགས། །(᫷)སྐབས་འགར་ར་

རུ་བཀླག་པའང་ཡོད། །དཔེར་ན་ཙ་ཏུཿས་མ་ནཱཿལྟ་བུར། །ཙ་ཏུར་ས་མ་

ནས་ལྟར་ཀློགས། །(ྈ)ཌ་མ་རུ་ཡི་རྣམ་བཅད་དམ། །ལྕེ་རྩ་ཅན་ནི་ཀ་ཁར་

ངེས། །དཔེར་ན་ྈྐ་ྈྑ་ལྟ་བུ་གཉིས། །ཨ་ཀ་ཨ་ཁ་ཞེས་པ་འམ། །ཀོ་ཝ་ཁོ་

ཝ་གང་རུང་ཀློགས། །(ྊ)གླང་པོ་ཆེ་ཡི་མྱོས་བུམ་མམ། །(ྊ)མཆུ་ཅན་པ་

དང་ཕ་ལ་སྦྱར། །དཔེར་ན་ྊྤ་ྉྥ་ལྟ་བུར་གཉིས། །ཨ་པ་ཨ་ཕ་ལྟ་བུ་

འམ། །པོ་ཝ་ཕོ་ཝ་གང་རུང་ཀློགས། །དབྱངས་ཡིག་ཀཻ་ཤ་ཅན་ཞེས་

པ། །བསྒྲེངས་ཏེ་བཀུག་པ་ཨཻ་དང་ནི། །བསྟོད་དེ་སྨད་པ་ཨཽ་གཉིས་

པོ། །རིམ་བཞིན་ཨ་ཨེ་ཨོ་ཨུར་ཀློགས། །དེ་གཉིས་གསལ་བྱེད་ལ་ཞུགས་

སྔགས་ཡིག་ཀློག་ཐབས་ཀུན་གསལ་མེ་ལོང་།

དཔེར། །གཽ་ཌཱ་བཻདརྦྷ་ལྟ་བུ་ལ། །འགོ་ཨུ་དྲ་ཞེས་བརྗོད་པ་དང༌། །འབེ་ཨེ་

མདར་རྦ་ཞེས་མྱུར་ཀློགས། །ཊུ་སྡེ་ལས་གཞན་སྡེ་པ་བཞིའི། །གསུམ་པ་

ག་ཛ་ད་བ་བཞིར། །མིང་ཐོག་བྱུང་ཚེ་དེ་བཞི་པོར། །འ་ཡི་འཕུལ་ལྟར་

བཀླག་དགོས་དཔེར། །ག་རུ་དང་ནི་ཛ་ག་ཏཱི། །ད་ཤཱ་གྲི་ཝ་ལྟ་བུ་དང༌། །བྱཱ་

ཀར་ན་ལྟ་བུར་རྣམས། །རིམ་བཞིན་འགའ་རུ་འཛའ་འགའ་ཏི། །འདའ་ཤ་

འགའ་རེ་ཝ་དང་ནི། །འབེ་ཡ་ཀ་ར་ན་ལྟར་ཀློགས། །དབུས་ལ་གནས་ན་དེ་

བཞི་པོ༌། །འ་འཕུལ་མི་དགོས་བོད་ལྟར་ཀློགས། །གྷ་ཛྷ་དྷ་བྷ་བཞི་པོ་

ནི། །ག་ཛ་ད་བ་བཞི་པོ་ལ། །ར་མགོ་ཧ་སྒྲ་ལྡན་ལྟར་ཀློགས། །དཔེར་ན་

རྒཧ་རྫཧ་རྡཧ་རྦཧ་ཀློགས། །ཊ་ཋ་ཌ་གསུམ་ཏ་ཐ་དར། །ར་བཏགས་སྦྱར་

བ་ལྟ་བུ་ལ། །ལྕེ་རྩེ་རྐན་སྦྱར་ལྟེབ་ཀྱིས་བསྒྱུར། །ཌྷ་ནི་འདྲ་ཡི་གདངས་སུ་

ངེས། །ཎ་ནི་ར་མགོ་ཅན་གྱི་རྣ། །ལྕེ་རྩེ་ཅུང་ཟད་སྟེང་བཀུག་ཀློགས། །ཥ་

ནི་ཁ་དང་འདྲ་བ་ལ། །རྐན་ཕུགས་སྟོངས་ཀྱིས་འདོན་པར་བྱ། །ཀྵ་ནི་ཁྱ་ཡི་

གདངས་འདྲ་ཡང༌། །དེང་སང་འདི་ལ་རྒྱ་གར་བས། །ཀ་ཤ་ཏི་རས་རྒྱ་ཞེས་

ཀློག། ཛྙ་ལ་ཀློག་ཚུལ་གཉིས་ཡོད་དེ། །ཤར་ཕྱོགས་པ་ཡིས་འགྱ་རུ་

སྔགས་ཡིག་ཀློག་ཐབས་ཀུན་གསལ་མེ་ལོང་།

བཀླག། ཁ་ཆེ་པ་ཡིས་གཉའ་རུ་བཀླག། གཞན་ཡང་ཁ་ཆེ་ཉེ་འོག་

གཉིས། །ཀློག་ཚུལ་མི་འདྲ་མང་མོད་ཀྱང༌། །འདི་རུ་དྲངས་པ་མི་ལང་

ངོ༌། །གསལ་བྱེད་མི་འདྲ་དུ་མར་བརྩེགས། །སོ་སོའི་རང་སྒྲ་ཐོན་ཙམ་

གྱིས། །ཕྲལ་ཏེ་མགྱོགས་པོར་བཀླག་པར་གཅེས། །དཔེར་ན་�ྃལྟ་བུར་

ནི། །

ཧ་ཀྵ་མ་ལ་ཝ་ར་ཡང༌། །ཞེས་ནས་མྱུར་བར་བཀླག་དགོས་སོ། །བརྩེགས་

པ འི ་ ཡི ་ གེ ་ སྟེ ང ་ མ ་ ཡི །  ། ད བྱང ས ་ ད ང ་ ང ་ རོ ་ འོག ་ མ ར ་

དབང༌། །བྲཧྨགྷྣོཿདང༌། །ཤྲི་དང་ནི་ཙ་མུཎྜི། །རིམ་བཞིན་འདི་ལྟར་བརྗོད་

དགོས་དཔེར། །འབའ་ར་ཧ་མ་རྒཧ་ནོས་དང༌། །ཤ་རི་དང་ནི་ཙ་མུན་

དྲི། །ཞེས་པ་ལྟར་དུ་བཀླག་དགོས་སོ། །བརྩེགས་པའི་ཡི་གེ་སྟེང་མ་

རྣམས། །ཕལ་ཆེར་སྲོག་མེད་ཡིན་མོད་ཀྱང༌། །བརྗོད་ནུས་མེད་པ་མ་ཡིན་

ཏེ། །ཚེག་མེད་ཡར་གྱི་ཡེ་གེ་དང༌། །སྲོག་ལྡན་འོག་མའི་ཡི་གེ་

གཉིས། །ཤུགས་ཀྱིས་བརྗོད་པ་མི་འགལ་ལོ། །མིག་ལྡན་གང་ཟག་གཅིག་

གིས་ནི། །མིག་མེད་ཁྱུ་ཚོགས་འཁྲིད་པ་བཞིན། །སྲོག་མེད་རྐྱང་པ་བརྗོད་

སྔགས་ཡིག་ཀློག་ཐབས་ཀུན་གསལ་མེ་ལོང་།

མི་རུང༌། །སྲོག་མེད་རྐྱང་པ་ཡིན་མིན་ནི། །ཨ་ལན་ད་ཡི་མཚན་པ་

འམ། །སྲོག་མེད་རྟགས་ནི་ཡོད་མེད་འབྱེད། །1དཔེར་ན་ཡི་གེ་ཀ་ལྟ་

བུའི། །འོག་ཏུ་ཚེག་རྟགས་ཡོད་པས་ན། །དེ་ནི་སྲོག་མེད་ཡིན་པའི་

ཕྱིར། །བརྗོད་དུ་རུང་བ་མ་ཡིན་ནོ། །འདྲ་བའི་གསལ་བྱེད་བརྩེགས་གྱུར་

ན། །ཕྲལ་ཏེ་ཀློག་པ་མི་རུང་བས། །དཔེར་ན་ཀྐ་དང་གྒ་དང་ནི། །འཀའ་

དང་འགའ་ཞེས་ལྟ་བུར་ལ། །ཁ་ཁེངས་མཐོན་པོར་གདངས་ཀྱིས་

ཀློགས། །བརྩེགས་ཡིག་སྟེང་མ་ཡར་ཕྱོགས་ཀྱི། །ཕལ་ཆེར་ཚེག་མེད་ཡི་

གེ་ལ། །སྦྱར་ཏེ་ཀློག་ཚུལ་ཤེས་པར་བྱ། །དེ་འོག་རྣམས་ནི་དཀྱུས་སུ་

ཀློགས། །ཉ་ན་ཡར་སྦྱར་ན་ལྟར་ཀློགས། །པཉྩ་ཙཎྜ་ལྟ་བུ་ལ། །པན་ཙ་ཙན་

དྲ་ལྟ་བུར་ཀློགས། །ཤ་ཥ་ཡར་སྦྱར་ས་ལྟར་ཀློགས། །དཔེར་ན་ཏིརཤྩཿ་

དང་ནི། །ཀོཥྛ་ཞེས་པ་ལྟ་བུ་རྣམས། །ཏི་རས་ཙས་དང་ཀོས་ཁྲར་

ཀློགས། །ཀ་ཙ་ཏ་ཊ་པ་ཡར་སྦྱར། །ག་ད་ད་དང་ད་བར་ཀློགས། །དཔེར་ན་

རཀྟ་པྲ་ཏཱིཙྪ། །ཨུཏྤལ་དང་ནི་རཊྣ་དང༌། །ཤཔྟ་སོགས་ལ་དཔེར་བྱས་

ནས། །དེ་རྣམས་ཀློག་ཚུལ་འདི་ལྟར་ཏེ། །རག་ཏ་དང་ནི་པར་ཏིད་ཚ། །ཨུད་
1	

སྔགས་ཡིག་ཀློག་ཐབས་ཀུན་གསལ་མེ་ལོང་།

པལ་དང་ནི་རད་ན་དང༌། །ཤབ་ཏ་ལ་སོགས་བརྗོད་པ་བཞིན། །ཛ་ཌ་ཡར་

སྦྱར་ད་ལྟར་བཀླག། དཔེར་ན་མཛྫ་ཨུཛྫ་དང༌། །ཥཌྜྷལ་ནི་ལྟ་བུར་

རྣམས། །རིམ་བཞིན་མད་ཛ་ཨུད་ཛོ་ཝ། །ཁད་འདྲ་ལ་ནི་ལྟ་བུར་

ཀློགས། །ག་ང་ད་ན་བ་མ་ར། །ལ་ས་ཡར་སྦྱར་བོད་དང་མཚུངས། །དཔེར་

ན་ཏིགྟ་གངྒ་དང་། ཤུདྡྷ་མནྟ་གུབྟ་དང་། །སམྦྷ་སརྦ་ཀལྤ་དང་། །རསྨི་ཞེས་

པ་ལ་སོགས་རྣམས། །བོད་ཀྱི་རྗེས་འཇུག་གདངས་དང་མཐུན། །ཁ་ཚ་ཋ་

ཐ་ཕ་ཡ་ཝ། །གྷ་ཛྷ་ཌྷ་དྷ་བྷ་ཧ་རྣམས། །སྔ་མར་སྦྱར་བའི་རྣམ་གཞག་

མེད། །གྷ་ཛྷ་ཌྷ་དྷ་བྷ་རྣམས་ནི། །བརྩེགས་པའི་ཡི་གེ་ལ་འཁྲུལ་ནས། །ཕྲལ་

ཏེ་ཀློག་པ་མི་རུང་ངོ༌། །ཡ་བཏགས་ཕལ་ཆེར་འགྲེང་བུ་ནི། །ཡའི་སྒྲ་ཅུང་

ཞིག་ལྡན་པར་ཀློགས། །དཔེར་ན་ཙྱ་ནྱ་ལྟ་བུ་རྣམས། །ཙེ་ཡ་ནེ་ཡ་ལྟ་བུར་

ཀློགས། །ཀ་ཁའི་ཡ་བཏགས་བོད་དང་མཚུངས། །དཔེར་ན་ཤཀྱ་སཾཁྱ་

ལ། །ཤ་ཀྱ་སང་ཁྱ་ལྟ་བུར་ཀློགས། །ཡ་ལ་ཡ་བཏགས་ཡ་རང་ཉིད། །ར་ལ་

ཡ་བཏགས་ར་ཡར་ཀློགས། །ཝ་རྟགས་ཕལ་ཆེར་ན་རོ་ནི། །ཝའི་སྒྲ་ཅུང་

ཞིག་ལྡན་པར་ཀློགས། །དཔེར་ན་སཏྭ་ལྟ་བུ་ལ། །ས་ཏོ་ཝ་ནི་ལྟ་བུར་

སྔགས་ཡིག་ཀློག་ཐབས་ཀུན་གསལ་མེ་ལོང་།

ཀློགས། །ར་བཏགས་ར་རུ་བཀླག་པར་བྱ། །རཽ་དྲ་བཛྲ་ལྟ་བུ་རྣམས། །རོ་

ཨུ་ད་ར་བརྗོད་པ་དང༌། །འབའ་ཛ་ར་ཞེས་མྱུར་བར་ཀློགས། །དབྱངས་

ཡིག་ར�་ལ�་གཉིས་པོ་ནི། །དབྲི་ཀླི་ལྟ་བུར་འདོན་པ་ལས། །རི་ལི་འདོན་པ་

ཤིན་ཏུ་འཁྲུལ། །ཀ་སོགས་སྲོག་ཏུ་ར�་ལ�་གཉིས། །ཞུགས་ན་གི་གུ་ཕྱིར་

ལོག་གྱུར་པས། །དཔེར་ན་ཀྲ�་ཀླ�་ལྟ་བུ་གཉིས། ། ཀི་རི་ཀི་ལི་ལྟ་བུར་

ཀློགས། །དེ་བཞིན་སཾསྐྲ�ཏ་ལ། །སང་སི་ཀི་རི་ཏ་ཞེས་ཀློགས། །ཀ་སོགས་

ར་དང་ལ་བཏགས་ནས། །གི་གུ་ཕྱིར་ནི་མ་ལོག་བ། །དཔེར་ན་ཀྲི་ཀླི་

གཉིས། །ཀ་རི་ཀ་ལི་ལྟ་བུར་ཀློགས། །རིགས་སྔགས་དག་པར་འདོན་པར་

གཅེས། །མ་དག་གཞན་དུ་འདོན་གྱུར་ན། །འབྲེལ་མེད་ཚིག་ཏུ་འགྱུར་བ་

འམ། །ཡང་ན་ཕྱིན་ཅི་ལོག་ཏུ་འགྱུར། །རྟེན་སྙིང་སྔགས་ལ་དཔེར་བཞག་

ན། །ཏེ་ཥཉྩ་ཡོ་བརྗོད་པ་ལས། །ཡོ་ནི་རོ་དྷར་བརྗོད་མི་རུང༌། །གལ་ཏེ་དེ་

ལྟར་བཀླག་གྱུར་ན། །མི་རུང་ཚིག་ཏུ་འགྱུར་བར་གསུངས། །དེས་ན་གཅོད་

མཚམས་མ་ནོར་གལ། །ཨོཾ་ཝཱ་གི་ཤྭ་རི་མུཾ་ལྟ་བུ། །ཨོྂ་བྷ་གི་ཤྭ་རི་མུཾ་ཞེས་

ཏེ། །ཝ་ལ་བྷ་ཡི་སྒྲ་སྦྱར་ཏེ། །མ་དག་བཀླག་པ་མི་རུང་ཞེས། །སྣར་ཐང་ལོ་

སྔགས་ཡིག་ཀློག་ཐབས་ཀུན་གསལ་མེ་ལོང་།

ཙཱ་ཆེན་པོས་གསུངས། །དེས་ན་དག་པར་འདོན་པ་གལ། །རིགས་སྔགས་

མ་དག་བཟླས་པ་ནི། །ལོ་ཟླ་བསྐལ་བའི་བར་དུ་ནི། །སྔགས་བཟླས་བརྩོན་

པ་བསྐྱེད་ན་ཡང༌། །རང་ཉིད་ངལ་བ་ཙམ་ཞིག་ལས། །དངོས་གྲུབ་འགྲུབ་

པར་མི་འགྱུར་གསུངས། །མ་ཚད་ཚེ་འདིར་མི་དགེ་ཞིང༌། །ཕྱི་མར་ངན་

སོང་སྐྱེ་བ་སོགས། །སྦྲུལ་ལ་བཟུང་ཉེས་ལྟ་བུར་གསུངས། །གསང་སྔགས་

མོས་པའི་འགྲུབ་ཅེས་པས། །བོད་རྣམས་མོས་པ་ཆེས་བརྟན་པས། །སྔགས་

མ་དག་ཀྱང་མི་སྐྱོན་ནོ། །སྙམ་ནས་མ་དག་གཏམ་བརྒྱུད་འགའ། །ལྷུར་

ལེན་བྱེད་པ་མི་རུང་སྟེ། །དཔེར་ན་སོར་མོའི་ཕྲེང་བ་དང༌། །ཕྱི་རོལ་པ་ཡི་

དྲང་སྲང་སོགས། །ལོག་ལམ་ཞུགས་པ་དེ་དག་ནི། །དད་མོས་གཞན་ལས་

བརྟན་མོད་ཀྱང༌། །གྲོལ་བ་ཐོབ་པ་མེད་པ་བཞིན། །བརྗོད་པ་ལེགས་ལ་

དག་གྱུར་ན། །དད་པ་མེད་ཀྱང་དངོས་གྲུབ་འབྱུང༌། །ཞེས་སོགས་དམ་པའི་

གསུང་རྒྱུན་ལས། །བདག་གིས་ཐོས་པ་འདི་བདེན་ན། །དད་དང་མོས་པའི་

སེམས་ཀྱིས་ནི། །རིགས་སྔགས་དག་པར་བཟླས་པ་ན། །དངོས་གྲུབ་

འབྱུང་ལ་ཐེ་ཚོམ་ཅི། །འདི་བྲིས་རྣམ་དཀར་དགེ་བ་དེས། །བསྟན་དང་འགྲོ་



12

སྔགས་ཡིག་ཀློག་ཐབས་ཀུན་གསལ་མེ་ལོང་།

ལ་ཕན་པར་ཤོག །འགལ་ཞིང་འཁྲུལ་བའི་ཚོགས་མཆིས་ན། །མི་འཆབ་

སྙིང་ནས་མཐོལ་ཞིང་བཤགས། །ཅེས་པ་འདི་ནི་སྔར་ཕྱི་ལོ་(༡༩༩༠) ཐམ་པའི་ལོར་བདག་གི་

ཕ་དགོན་བྱིན་རླབས་ཅན་ཕུན་ཚོགས་རབ་བརྟན་ཆོས་ཀྱི་གླིང་ཆེན་པོའི་དགེ་འདུན་པ་རྣམས་ལ་བོད་ལྗོངས་

སློབ་གྲྭ་ཆེན་མོའི་སློབ་ཐོན་པ་མཁས་པའི་དབང་པོ་རྒན་བསམ་དགའ་མཆོག་གིས་སྔགས་ཡིག་བཀླག་ཐབས་

དང་སུམ་རྟགས་མངོན་བརྗོད་སྙན་ངག་སོགས་རིག་གནས་སྣ་མང་སློབ་ཁྲིད་གནང་བའི་སྐལ་བཟང་གི་གོ་

སྐབས་དེ་བདག་ལ་ཡང་ཐོབ་པས་དེའི་སྐབས་སུ་སྔགས་ཡིག་བཀླག་ཐབས་ཀྱང་གང་ལེགས་སྦྱངས་པའི་ཁུལ་

ཡིན་ལ། རྒན་ལགས་ཀྱིས་འཆད་ཁྲིད་གནང་བའི་སྔགས་ཡིག་བཀླག་ཐབས་ཀྱི་མན་ངག་ཚིགས་བཅད་མ་རྨད་

དུ་བྱུང་བའི་ལེགས་བཤད་དེ་དག་ཀྱང་བློ་ཐོག་ཏུ་ཤར་ཐོན་ཡོད་པ་བཟོ་མྱོང་ཡོད། བར་སྐབས་ཤིག་ནས་འཁྱམ་

པོའི་གནས་བབ་བཟུང་སྟེ་གཞུང་ཆེན་བཀའ་པོད་ལྔ་ཡི་མཐའ་སྐོར་ལ་འགྲོ་དགོས་བྱུང་སོང་བས་སྔགས་ཡིག་

ཀློག་ཐབས་ལ་བསྐྱར་ཀློག་དྲན་སྐུལ་གང་ཡང་བྱེད་ཁོམ་མ་བྱུང་། ད་ནི་ཕལ་ཆེ་བ་བརྗེད་ངེད་ཀྱི་ཆོམ་རྐུན་

ལགས་ཀྱིས་ལྐོག་ནས་རྐུ་ཁྱེར་གནང་ཚར་འདུག འོན་ཀྱང་བརྗེད་པའི་འཕྲོ་ཅུང་ཟད་ལུས་པ་རྣམས་ཚིག་རང་

འཇག་ཏུ་འཇོག་གང་ཐུབ་དང་གཏན་བརྗེད་དུ་སོང་བའི་བར་སྟོང་དག་སྣར་ཐང་ལོ་ཙཱ་བའི་སྔགས་ཡིག་བཀླག་

ཐབས་ཀྱིས་ཁ་བསྐངས་ནས་བྲིས་པ་ཞིག་ཡིན། རྒྱུ་མཚན་ནི་རང་ཉིད་མཁས་འདོད་དང་གྲགས་འདོད་སོགས་ཀྱི་

དབང་གིས་མ་ཡིན་པར་དགེ་རྒན་རྣམ་པ་འགའ་ཞིག་གིས་རང་གི་དགེ་ཕྲུག་རྣམས་ལ་རྒྱ་གར་གྱི་མཐུག་ཡིག་

སྔགས་ཡིག་ཀློག་ཐབས་ཀུན་གསལ་མེ་ལོང་།

དང༌། ལོག་ཡིག་གི་སྒྲ་གདངས་དང༌། དེ་བཞིན་སྔགས་ཀྱི་སྦྱོར་ཀློག་སོགས་ཅུང་ཟད་མ་དག་པར་སློབ་པར་

མཐོང་བས་འདི་འདྲ་བའི་རང་མཉམ་གྱི་བློ་ཆུང་བ་གཞན་དག་ལ་ཕྲན་ཙམ་ཕན་ན་སྙམ་རེ་དང་བཅས་ཏེ་བྲིས་པའི་

ཁུལ་ལགས་སོ། །མངྒལཾ།

དགའ་ཤར་ལྷོ་པ་ནགས་ཤོད་པ་བློ་བཟང་ཕུན་ཚོགས་ཀྱིས། 


